
Nafarroako Alderdi Sozialista talde parlamentarioari atxikitako Arantza Biurrun Urpegui andreak, Legebiltzarreko Erregelamenduan ezartzen denaren babesean, emakumeen aurkako indarkeriaren kontrako politikei buruzko honako interpelazio hau aurkezten dio lehen lehendakariorde eta Lehendakaritza eta Berdintasuneko kontseilariari, Osoko Bilkuran eztabaidatzeko:
Interpelazioaren testua
Desberdinkeriaren adierazpen muturrekoenetako bat eta gure gizarteak duen gabezia demokratiko handienetako bat da emakumeen aurkako indarkeria.
Emakumeen Kontrako Indarkeriari Aurre Egiteko Foru Legearen 3. artikuluan ezartzen denez, emakumeen kontrako indarkeria da emakumea izateagatik emakumeen kontra bideratzen dena edo haiengan proportziorik gabeko eragina duena, genero diskriminazioaren agerpen gisa eta emakumeentzako kalte edo oinaze fisikoa, psikologikoa, sexuala edo ekonomikoa dakarrena edo ekar dezakeena, mehatxuak, beldurrarazteak eta hertsatzeak edo askatasun-gabetze arbitrarioak barne hartuta, bizitza publikoan nahiz pribatuan gertatzen direnak.
Ekintza Plana Nafarroako Gobernuak duen plangintza-tresna bat da, 14/2015 Foru Legearen garapena bermatzeko eta Nafarroako Foru Komunitatean emakumeen kontrako indarkeriari aurre egiten jarraitzeko.
Horregatik, lehenengo lehendakariorde eta Lehendakaritza eta Berdintasuneko kontseilariari interpelazio hau aurkezten diogu, garatzen ari den politika orokorra azal dezan, bai eta politika horren plangintza ere, Nafarroako Foru Komunitatean emakumeen kontrako indarkeriari aurre egiteko bidean aitzina egiteko.

